2 Corintios 1:1 i 2 Corintios 1:6

] 2 Corintios
Gyicy cyup nu bzeed Baly lo de

mbecy ni Crisht nu yu' Corinto

Baly zeed yu gyicy lo de mbecy ni Crisht nu yu'
Corinto .
1'Ya Baly, yu nu bzu Ngyoozh nu gac aposht ni
Jesucrisht. Ni bicy mi, gun nde' coz nu rlagy
mi. Ya nu biicy na Timoteo zeed de gyicy ii lo de
mbecy ni Ngyoozh nu yu' gyedz Corinto nunu lo
dela de mbecy ni Ngyoozh nu yu'lo de yu ni Acaya.
2 Ngyoozh Uz na nu Shuaan den Jesucrisht gyicy
dem faboor nu nap gyicy num de ru, nunu gyicy
minu chetiri afi ni der.

Bzac zi Baly

3 Orze' gyabic den gyel mbecy ni Ngyoozh, Uz
Shuaan denJesucrisht. Mize' Uz na, bifi nu gushni
lagy de ub na. Mi ze' Ngyoozh nu rbic consuel ni
den. 4Dela lat tiem nu deet rzac na, orze' Ngyoozh
rbic mi consuel nin. Orze' nu nac consuel ze' cyiifi
den nu gric na consuel ni mbecy nu rzac de lo la
coz deet. Gun laaba' consuel nu briic mi ni den,
laaba' nde' gric na ni de mbecy. > Gun gal nu Crisht
bzac zim, ni' zi'l zac zi ga' den nu nac mi. Tees
ni' zi'l Ngyoozh cuic zir mi consuel ni den nu nac
Crisht. 6 Gun benu de ya zac deet de, nde' cyiifi
fii par de ru, gun orze' Ngyoozh cuic mi consuel
ni der, nunu co mbaf mi der. Como Ngyoozh rhic
mi consuel ne de ya, ni' zi'l cuic mi consuel ni de

ru. Locyuub mi der nu gagyer nu pasez ornu gzac
deet der gal nu bzac de ya. 7 Orze' de ya tona' la
drish lo de lo der nu waya' ich der, gun nap rad
lagy de nu gal nu bzac deet de ya, ni' rzac deeta'
de ru. Orze' ni' zi'l gal nu briic Ngyoozh consuel ni
de ya, ni' zi'l cuica'm consuel ni de ru.

8 Na der bicy na, rlagy de gyicya nu gyeza' lagy
der de coz deet nu bzaac de lat nu gusa de lo de
yu ni Asia. Par nu tona'la coz ily bzac de, orze'
blazh consuel ne de par nu cyiifia gyishlombecy
ii. 9 Guzee de nu na gal nu na tub pres nu bi zuu
la nu gat. Orze' ni bzac de par nu gad lagy de nu
cue' gyicy cup de consuel lo uba, sinu gyicy cup de
consuel lo Ngyoozh, bifi nu gyicy nu gyabafi mbecy.
10 Ngyoozh bi bloom de ya lo tub rishdzidz ily nu
rlyu nu bi gat la de, nunu co napa'm de ya par
lo. Orze' gyicy cupa' de consuel lom nu co napa'm
ya, 11benu de rulocyuub der de ya nu cyifi der lo

Ngyoozh nu nac de. Orze' benu zigy mbecy rnii nu

dey Ngyoozh nu nac de ya, orze' ni' zi'l zigy mbecy
rbic dey gras nim nu nac nu nap bicy num de.

Baly wangac chay Corinto

12Yu' tub coz nu ricy fii nu tona' la yet lagy de.
Cozze',nde'nuradlagy denafilardoo nunap bicy
du de de ru gal nu dela de' zir mbecy. Bicy du de
der nu gyel cacy. Nunu naal la rabee coz nu bicy
du de ru. Walab nu bicy du de ru tub mod nu bruu
naf shcab ni uba, sinu bicy de tub mod nu bruu lo
Ngyoozh. Gun Ngyoozh bicy mi faboor nu blocyuub
mi de nu ni bicya. 13 Orze' lo gyicy nu rzeed de lo
der rcaa de tub lo zi'l riidz nu gac sya' der nunu

nap gyet lag der cuen. Nunu drish lo de nu par lo
nap gad lagy der 4 ornu shuub dzinu cyid Shuaan
den Jesuuz, gal nu gyet lagy de ya nu nac de ru,
orze' ni' zi'l gyet lagya' de ru nu nac de ya. Nde'
tub coz nu gad lagy der fiuu ga zi tiem na.

15 Nu nac nu ya rad lagya nu de coz ze' nde'
segur la, nde' nu ya bicy pee nyapa lo der loga
la, gun orze' cyup tir yapa locyuuba der. 16 Gun
ya bicy pee nyap giii de ru loga la nez nu figyaa
Macedonia. Na or mbish cya, nyap guii ga' de ru
tuuba' tir. Nibicy pee, gun orze' de ru gaclocyuub
der yanu gad coz nu cyiifi ne ni byaj nu cha Judea.
170rnu mnee nu ni gyicya, ¢a mnii too der nu ya
bicy cyup ica? ¢Uti mnii too der nu ornu ya rloo
ica ben lac gyicya, orze' ryuba tub mod rguu? ;A
rnee de nu “Bi yap la de”, ze' laab tiem ze' rnee
ga' de nu “Wayapa?” 18 Ngyoozh rad lagy mi nu
wagnee de nu “Biyap de”, orze'laab tiem ze' rnee
ga de nu “Wayapa.” De ya a' nee de rup laa coz
ze' naf tub tiem zi'l. 19 Gun Jesucrisht, I'fi Ngyoozh,
bifi nu rzat Silvano, nu Timoteo, nu ya, mi ze' a'
nac mi tub bifi nu ricy cyup ic, sinu dub laa tiem
ricy mi coz nu rnii Ngyoozh. 20 Gun Crisht bicy yac
mi ni dela riidz nap nu mnii Ngyoozh nu segur la
gyicy mi. Nde' nu ornu ryabic den gyel mbecy ni
Ngyoozh nu nac Crisht, orze' rnii den: “Laab ni gac
fiii.” 21 Orze' laab Ngyoozh bicy mi nu gad lagy de
ya, gal nu de ru naf lardoo den nu nac num den,
nunu laab Ngyoozh bloo sum den nu gac naa nim.
22 Orze' briic mi Espiriit Yon nim ni den. Mi ze'
nam gal nuna tub sey par nu gabe nunac naa nim.
Briic mi mi ze' ni den nu loga la par nu gabe nu

cuic mi de coz ni den par lo.

23 Gun Ngyoozh nefi mi nu wancha Corinto gal
nu mnii tgo gun ya rzee nu a' nap par de ru benu
figyaa. 24 Walab nu rlagy de nu por fers la chefia
lagy der de coz nu gnee, gun de ru bi rzu fert der
nu nac de coz ni Crisht. Coz nu rlagy de, nde' nu
gyicya riifi tublaazh la nu de ru, gun orze' zu cyit
lagy der nu nac de riifi nu gyicy den.

2

1 Nde' nu ya bdu' ica nu wayap giii de ru nis
gyicya nu gyicy shni der. 2Gun benu ya gyicya nu
gyicy shni der, orze' sca grusu mbecy nu gyicy yu
nu gyet lagya? Gun ;a walab de ru nde'? Como
laab de ru mbecy nu gyicy shni nu nac coz nu
gyicya. 3 Nde' nu ni mod pcaa lo gyicy nu zeeda
lo der, gun cue' nu gyicy der nu gyicy shni ornu
yapa lat der. Gun de ru lagy fii nu gyicy der nu
gyet lagya. Gun ya rad lagya nu segur la gal nu
ya gyet lagya, ni' zi'l gyeta' lagy de ru. 4Tees ornu
pcaa gyicy ii nu zeeda lo der, tona' la guc deet nafi
lardoo, nunu gashtal nis urlo pcaa iiii. Tees pcaa
nii walab par nu gyicya nu gyicy shni der, sinu par
nu drica nu gad lagy der nu ya tona'la rca de ru.

Nu gyicy sulagy dey losa'y

5 Benu ca na tub mbecy bicy yu nu bicy shni
losa'y, walab ya zi'l bicy yu nu bicy shni, sinu bicy
yu nu bicy shni dela de ru fiuu ga. “Nuu ga” rnee
par nu cue' gyicy zilya de coz ze'. 6 Orze'lo dela de
ru bded cyaal der briic der cashtig ni mbecy ze'.
Orze' befi bee ni zi'l. 7 Orze' na rlagy fii nu gyicy
sulagy der niy, nunu cuic der baloor niy, gun orze'

cue' ga' gyicy shniy. Gun nis laa yaay de coz ni
Crisht. 8 Nde' nu ya rnishbaa lo der nu cuic der nu
gad lagy yu nu rca der yu tuuba' tir. 9 Gun anzir
bzeeda gyicy ze' lo der nu nac de coz ze', par nu
gyicya preb der ben a wazuub gyidag der de riidz
nunee. 19Na ornude ru gyicy sulagy der ni mbecy
nu nac coz nu bicy yu, orze' ni' ya gyicy sulagya
niy. Nunu benu yu' cyi nu gyicy sulagya, orze'
gyicy sulagya fii nu nac de ru par lo Crisht, 11 gun
orze' nuras wagyicy yu gan de ub na, gun bi neii
na la na may nu ricy cup yu.

Guc deet nani lardoo Baly gyedz Troas

12 Na ornu bri gyedz nu la Troas par nu shaala
de riidz ni Crisht lo de mbecy nu yu' gyedz ze',
orze' Shuaan den tona'la blocyuub mi ya nu guud
tub mod nu bicya riifi nim. 13 Tees rila wanganap
lagya par nu wancheela biicy na Tito. Nde' nu
mnee du dey figyoozh. Orze' bruu lugaar ze' gua
par lo de yu ni Macedonia.

Gyicy den gan nu nac Crisht

14 Gric den gras ni Ngyoozh, gun ricy mi nu gyicy
den gan nu nac Crisht. Orze' de ub na dric na nu
gad lagy de mbecy de coz nim. De coz ze' nafi gal
nu na tub coz zguul nu tush las den. 15 Nunu laab
de ub na na den gal nu na tub dzeefi zguul ni yaal
nu rbic Crisht par lo Ngyoozh. Orze' nu zguul ti' ze'
zaab ti'fi lat de mbecy nu gruu mbaf, gal nu lat de
mbecy nunitlo. 16Par de mbecy nudune', ti' zguul
ze' gyicy fii nu gad lagy yu nu gat yu. Ze' par de yu
nu gruu mbafi, nu zguul ze' gyicy fii nu gad lagy
dey nu cui mbafi yu. Orze' jca na mbecy nu cyiif

yu gyicy yu riifi ni Ngyoozh? 17 De ya cyiifi de, gun
wagyicy du de de riidz ni Ngyoozh gal nu ricy de
mbecy nuricy daljez nula coz, gun yu' zigy mbecy
nu ni ricy yu. De ya, lugaar nu ni gyicy de, lo la
Ngyoozh li rshaal de de riidz nim. Gun mi ze' bzuu
nez mide ya, nunu de ya nac du de Crisht nunu mi
ze' nac num de ya.

3

Trat cub nu ricy Ngyoozh nu mbecy

1 Ornu ni rnee de, ¢a rlyu nu tuuba' tir brugyi'
nu ryabic de gyel mbecy ni uba? ¢walab gaal rlagy
fi nu rlyuu de tub gyicy lo der nu rniifi cyu nac
de, gal nu ricy la be mbecy? ¢0 walab gaal rlagy
fi nu cuic der gyicy nu rnii cyu nac de nu lyuu
lo refia' mbecy? 2 Walagy fii nu ni, gun de ru na
der gal nu na tub gyicy nu rniifi cyu nac de ya. De
ru na der gal nu na tub gyicy nu bi ca nafi lardoo
de. Orze' dela mbecy gac gad lagy dey coz nu rnii
gyicy ze', nunu gac sya' dey fii. 3 Nunu rabee nu
laab Crisht pcaam lo gyicy ze', nunu bzeed mi fiii
nu nac de ya. Nunu wancaam lo gyicy ze' nu tint,
sinu pcaam loofi nu nac Espiriit Yon ni Ngyoozh,
tub bifi nu mbafi. Nunu wancafi lo tub gyita' she,
sinu gyicy ze' cail nafi lardoo mbecy.

40Orze' segur la rad lagy de de nu nde', gun ricy
cup de consuel lo Ngyoozh nu nac Crisht. 5 Gun
walab nu nil cyiifi de nu gyicya la coz, sinu benu
gac gyicy de fiii, orze' Ngyoozh bicy mi nu gac gyicy
de fiii.  Mi ze' bicy mi nu cyiifi de gyicya de riifi ni
tub trat cub. Nde' walab trat nu ca lo gyicy. Sinu
nde' trat nu bruu lo Espiriit Yon ni Ngyoozh. Gun

trat nileey nu calo gyicy, nde' rniifi nu rlagy fii nu
gat den. Tees Espiriit Yon ni Ngyoozh rbic mi gyel
mban ni den.

7 Leey ni Moisees pcafl nu letr lo gyita'. Nunu
bruu zac gyel lily ni Ngyoozh, ornu briic mi fiii.
Orze' de mbecy Israeel wangagyee dey nu nguiiy
lo Moisees par nu tona' la byaryal loy, mas nu ryal
ze' byagash yaa nifi. Tees benu rabee gyel lily ni
Ngyoozh ornu bruu zac leey nu rniifi nu rlagy fii
nu gat na, 8 jdzi zir rabee gyel lily nim nu nac nu
gusu tub trat cub nu riib ic Espiriit Yon nim!  Gun
benurabee gyel lily nim ornu bruu zacleey nu riiii
nu rlagy fii nu gat na, jorze' dzi zir nap rabee gyel
lily nim nu nac tub trat nu rniifi lac mod gyanap
mbecy lom! 10 Gun gyel lily ni Ngyoozh nu bruu
zac gulas wasaap fi gyel lily nim nurabee tiem na.
11Benu bruu zac gyel lily ni Ngyoozh ornu biid leey
ni Moisees, tub leey nu bi bded ni, orze'dzi zir nap
rabee gyel lily nim na nu nac nu zu tub trat cub,
tub trat nu zu par tub la.

12 Par nu nac nu drish lo de lo trat cub ze',
wacchib la de rnee. 13 Wagyicy de gal nu bicy
Moisees. Gun yu ze' psoow yu loy par nu cue' zac
de mbecy Israeel nu gyu nu ryal nu ca loy. 14 Tees
gal nu byoow lo Moisees, ni' zi'l byoow nafi shcab
ni de mbecy Israeel. Nunu mas gashtal dzi na
noow nafi shcab nideylat nursya' dey de gyicy ni
trat gush. Gun tub zi la nu “O” nii mbecy ni Crisht,
orze' gyal nafi shcab niy. 15 Mas gashtal dzi na
noow naf shcab ni dey ornu rsya' dey de riidz ni
Moisees. 16 Tees ornu tub mbecy “O” niiy ni Crisht,
orze' gyal nafi shcab niy. 17 Gun Shuaan den,

Jesucrisht, mi ze' nac mi Espiriit ni Ngyoozh. Nunu
ze' nu rcyiin Espiriit ni Shuaan den Jesucrisht, ze'
sac refia' shuaan den. 18 Nde' nu dela den saca'
negy nu rsoow lon. Na den gal nu na tub guan
nu rlyuu gyel lily ni Shuaan na Jesucrisht. Nunu
gac den gal nu na ub mi. Orze' tub dzi ga rabee zir
gyel lily nim loon. De nde' coz nu ricy Shuaan den

Jesucrisht, bifi nu nac Espiriit ni Ngyoozh.

4

1Nde' nu de ya wanshi'fi de baloor. Gun Ngyoozh
bdu'm riifi nim yaa de nu nac nu gushni lagy mi
de. 2 Nde' nu rzu chu de de coz to' lo nu ricy
de ngach. Nunu wachesa de nu gyel rguu. Ni
wagnee de nu de riidz ni Ngyoozh nde' walab coz
rishli, sinurnee de du uub la mod nu rishli. Nunu
nu mod ze' gric de nu gad lagy de mbecy nan
lardooy nu nap ricy de par lo Ngyoozh. 3 Nunu
benu noow rshaal de de riidz nu rbic gyel mban
rlyu, orze' noow zafi par de mbecy nu dune' zi'l.
4Gun nuras, yu nu nac figyoozh ni gyishlombecy ii,
bicy yu nu byoow nafi shcab de mbecy nuwagyicy
cup consuel, gun orze' cue' gyet lag dey cuen de
riidz nu sac nim, de riidz nu rzat gyel lily ni Crisht.
Nunu mi ze' rbic mi nu gad lagy den la na Ngyoozh,
nu nac mod nu na ub mi. 5 Ornu rshaal de de riidz
ni Ngyoozh, walab nu rzat de uba, sinu rnee de nu
Jesucrisht nac mi Shuaan den. Nunu rnee de nu
de ya naca mbecy nu ricy coz nu rlagy fii ni de ru
nunac Jesuuz. Nde'zi'l riii nuricy de. ¢ Nunulaab
Ngyoozh, bifi nu psa'lagy yaa lugaar ze' nu cow, mi

ze' bzeed miyaa nafilardoo de, gun orze' gad lagy
de la na gyel lily nim nu gruu lo Jesucrisht.

Mod nu rcyiii. mbecy nu ricy cup consuel lo
Crisht .

7 Tees gyel nap ni Ngyoozh nu ricy cup de nafi
cuerp ne, nde' nafi gal nu na tub gyel nap nu bdu'
choow mbecy naii tub gyis yu, gun orze' gabe nu
tona'la coz ily druu lo Ngyoozh. Walab nu druufi lo
de ya. 8 Mas cya'larzac de coz deet, tees walab nu
nit lofi de. Yu'nu dzi drush de shcab, tees waglazh
la consuel ne de. 9 Yu' tiem nu rzab mbecy ich de,
tees Ngyoozh wacsaan yaam de. Yu' nu shifi ricy
nu mbecy de, tees wagnit lo de. 10 Ca zi'l lugaar
nurded de, dub laa tiem zu de lo rishdzidz nu gat
de gal nu bzac Jesuuz, gun orze' rabee nu Jesuuz
mbafi mi nu nac de ya. 11 Gun lat nu gabee mbafn
de ya, dub laa tiem rded de lo rishdzidz nu gat de
nu nac Jesuuz, gun orze' nu nac de ya mbecy nu
ca lo cuen nu gat, rabee nu Jesuuz zum. 12 Ni mod
rded de ya lo rishdzidz nu gata. Ze' de ru gad nu
cui mbaii der. .

13 Nunu rshaal de de riidz ni Ngyoozh, gun ricy
cup de consuel lom, gal nu rniifi lat de riidz nim.
Orze' rniifi: “Ya bicy cupa consuel, nunu nu nac
nde' mnee”, rniifi. 14 Gun rad lagy de nu Ngyoozh,
bifi nu bicy nu byabari Shuaan den Jesuuz, ni' zi'l
gyicy mi nu gyabaf de ya nu Jesuuz. Nunu gyicy
mi nu tublaazh la gyecha' de gal nu de ru lom.
15 Orze' dela coz nu rzac de, nde' par de ru, gun
orze' dub gal nu nap ricy nu Ngyoozh mbecy, orze'
ni' yu' mbecy nu cuic yu gras nim, gun orze' rabee
nu dzi zily nac mi.

16 Nde' nu washi'fi de baloor. Gun mas cuerp ne
de dzach ded nifj, tees tub dzi ga gyafert zir de nafn
lardoo. 17 Coz nu rzac zi de gyishlombecy ii na, nii
walab coz nu dzi biigy. Nunu dzach ded nifi. Tees
nunacnurzac zide, nde' nu gad gyel lily ne de nu
rilawalazh. Nunu gyellily nu gad ne de, nde' tona'
la coz ily par de coz nu rzac zi de. 18 Gun wagyicy
cuen de de coz nu rzac urlo de gyishlombecy ii,
sinucalodelode coznuwacsaca. Gun coznurzac
de, nde' coz nu ded ni. Tees coz nu wasac de, nde'
coz nu gzu tub la.

1Gun cuerp ni de ub na gyishlombecy ii nafi gal
nu na tub yu' negy. Wazu tuuii fii. Orze' dudily ii.
Tees rad lagy na nu benu nit lo yu' negy ze', orze'
se la la nde', gun Ngyoozh bi bzu lily mi tuuba' yu'
gyibaa nu wanit lo nu cuic mi ni den. Nunu yu'
ze' walab nu yaa mbecy byaafi. 2 Nde' nu lat nu
rcyiifinanafiyu'negyze',orze'riclaafininnugad
yu' nu zub gyibaa, ze' nu cyiifi den nafi fii. 3 Gun
yu' nu zub gyibaa, nde' cuerp nu cuic Ngyoozh ni
den par lo. Nde' nafi gal nu na tub negy nu gzun,
gun orze' cue' nu gyid yaagy la den chesan nu nac
nu sac cuerp ni den. 4Lat nu rcyiifi den nu cuerp
nin gyishlombecy i, orze' gyilaryeed afi niden nu
deetracnafilardoon. Orze'walab nurlagy den nu
chesan nu sac cuerp nin, sinu rlagy den nu gzun
tuuba' cuerp nu gad ni den gyibaa, gun orze' gad
gyel mbafi ni cuerp nu gat ni den. Orze' nde' rila
wata'fi. 5 Ngyoozh nac mi bifi nu bzu lily de ub na
par de nu nde'. Nunu briic mi Espiriit Yon nim ni
den par nu gabe nu gad de nu nde' nin.

6Nde'nudublaatiemrzu fertden. Gunradlagy
dennulat nu rcyiifi na nafi cuerp ni gyishlombecy
ii, orze' walab nu rcyiifi den lo Shuaan na. 7 Nde'
walab coz nu zac den na na la, sinu nde' gad lagy
den nu nac nu zefialagy na de riidz nim. 8 Nde' nu
na rzu fert den, nunu yet zir lagy den benu gat na,
gun orze' gruun naf cuerpii. Orze' gyan cyiifi dun
Shuaan na Jesuuz. 9Nde' nu dub laa tiem rzu bich
den nu nac coz nu yet lagy Shuaan na. Ni gyicy
den mas gabee rcyiifi den nafi cuerp nin, o mas nu
saca'n. 19 Gun dela den rlagy fii gyecha'n lo Crisht
par nu gri beem ni den, gun orze' tub gala den gad
coz nu yad fii nu gad nin dub gal nu na coz nu bicy
den lat nu pcyiifi den nafi cuerp nin: benu bicy
den coz nap o coz a' nap.

Riidz ni gyelrizu

110rze'comoradlagy de nurcalagyalo Shuaan
na, nde' nu ricy pee de nu rcuugya naii lardoo de
mbecy. Ngyoozh nap yu' lom de ya, nunu drish lo
de nu ni' zi'l de ru nap yu' lo der de ya. 12 Walab
nu ryabic de gyel mbecy ne de tuuba' tir; sinu
dric de lugaar nu gyet lagy der nu nac de, gun
orze' gad mod nu tush cya der riidz nu rnii de
mbecy nu rcui. Gun de yu ze' rgiiiy la na losa'y
par ich yu, par wagyicy cuen la dey la nay nani
lardooy. 13 Tees benu de ya naca mbecy ton, nde'
par Ngyoozh. Nunu benu walab, orze' nde' par de
ru. 14 Orze' la zi'l coz nu ricy de, nde' nu nac nu
Crisht rcam de ya. Gun na bi gud lagy de nu tub zi
Crisht gut milugaar ni dela mbecy. Orze' nde' nan
gal nu na nu gut dela mbecy. 15 Nunu Crisht gut
mi par dela mbecy, gun orze' de mbecy nu gabee

mbafi, cue' ga' cyiifi dey par nu nac coz nu rlagy
ub yu, sinu cyiifi dey par Crisht, bifi nu gut nunu
bifi nu byabafi nu nac dey. 16 Nde' nu warush den
shcab ben la na tub mbecy mod ni gyishlombecy
ii. Mas gulas mnii too den nu nac Crisht mod ni
gyishlombecy, tees na walaba' nuni mod ricy den.
17 Gun benu tub mbecy nac nuy Crisht, orze' byac
yu tub mbecy cub. Orze' dela mod nu nay gulas, bi
bded nifi. Mod nu nay na, nde' tub mod cub.

18 Dela nde' coz nu bicy Ngyoozh. Coz nu bicy mi
ze' bicy fii nu byanap riidz ni den dun mi nu nac
Crisht. Nunu bdu'm riifi yaa den nulocyuub na de
mbecy nu gyanap riidz ni dey nuy mi. 19 Mod nu
rnee, nde' nu Ngyoozh ricy mi nu gyanap riidz ni
de mbecy gyishlombecy nuy mi nu nac Crisht. Mi
ze'wariib cuena'mde cyinuricy dey. Nunu bdu'm
riifi yaa dennu shaala deriidz ze' nim lo de mbecy.
20 Orze' de ya naca mbecy nu bzuu nez Crisht nu
cha por cuen nim. Nafi gal nu na nu Ngyoozh rniim
lo der nu nac de ya. Nde' nu rnishbaa de lo der
nu gyanap riidz nir nur mi ze'. 21 Gun Crisht rila
wangyicy mini tub cyi. Tees par nu nac de ub na,
Ngyoozh bicy mim par tub mbecy cyi. Gun orze' nu
nac mi ze', gyacaacy den lo Ngyoozh.

6

10rze' como tublaazh laricy den riifi ni Ngyoozh,
de ya rnishbaa de lo der nu cue' zaan der nu leew

la nap gyicy nu Ngyoozh der. 2 Gun lat de riidz nim
nam:

Tiem nu rlagy fii zuub gyidaga ni der.
Nunu dzi nu gruu mbafn der, ya locyuuba der,

nam.

Na na la, tiem nu bzat mi ze'. jDzi na la dzi nu
gruu mbani der ze'!

3'Wagyicy de ni tub la coz nu gyicy fii nu gadza
mbecy, gun orze' cue' nu gnii zi mbecy ni riifi nu
ricy de, 4sinu gyicy de tub mod par nu gabe nunac
de mbecy nu ricy coz nu rlagy Ngyoozh. Gun ornu
rzac zi de, nu pasez ragyee de. Ornu ricy falt la
coz ne de, orze' ragyee de. Ornu deet rac, orze' ni'
zi'lragyee de. SOrnurgaaz dey de ya, orze' ragyee
de. Ornu yet lag de nafi yu' gyiib, orze' ragyee de.
Ornuryach mbecy, orze' ragyee de. Ornu fersricy
de riifi, orze' ragyee de. Ornu rach pcaal de, orze'
ragyee de. Ornu ran de, orze' ragyee de. 6 Ricy
de nu gabe nu nac de mbecy nu ricy coz nu rlagy
Ngyoozh nu nac de coz nu ricy de. Rded de nu gyel
cacy. Nap yet lag de cuen de coz rishli ni Ngyoozh.
Ricy cup de pasez nu losa'. Yet lagy de losa'. Nac
du de Espiriit Yon ni Ngyoozh. Nunu rishli rca de
losa'. 7Rshaal de de riidz rishli ni Ngyoozh. Nunu
Ngyoozh coz ily ricy mi nu nac de ya. Nu nac nu
byanap de par lo Ngyoozh, cyiifi de nu chucoo nu
delosa' yuum. Gac shet yaa de yu. Nunu gac ca de
uba. 8 Yu' nu rca lagy mbecy lo de. Ze' yu' ga' nu
rguii taf dey lo de. Yu' nu nap rnii dey nu nac de.
Ze'yu' ga' nu shifi rnii dey nu nac de. Ricy dey de
ya par mbecy rguu, mas rnee de coz rishli. 9 Mas
nap yu'lo dey de ya, tees ricy dey de ya par mbecy
nu a'yu'lo dey. Mas bi yu' de nu gata, tees gabee
mbari de. Mas rbic dey cashtig ne de, tees wacut
dey de ya. 10 Rlyu nu ricy shni de, tees dub laa
tiem nap zu lagy de. Rlyunu gyel zi zu de, tees ricy

de nu yaguani'fi zig mbecy nu nac coz ni Ngyoozh.
Rlyunusaca'la coz ne de, teesricy cup de dela coz
nu ricy fi presis.

110rze' de ru bicy na nu yu' Corinto, de ya naal
la mnee lo der. Pshaal de dela coz nu yu' nain
lardoo lo der. 12 Rila wagyicy zet lagy de lo der,
sinuderuricyzetlagyderlodeya. 130rze' yarnee
lo der gal nu rnii tub mbecy nuy i'fi yu. “O” nii der
ne deya, galnu de ya “O” nee de ni de ru.

Cuerp ni mbecy, nde' tub yu' mbafi nu rcyiiit

Ngyoozh

14 Cue' gyicy losa' der mbecy nu wayicy cup
consuel lo Crisht. Gun mbecy nu nap ricy, wac gac
losa'y mbecy nu shifi ricy. Nunu tub ze' nu yu' yaa
wac gac losa'fi ze' nu cow. 15 Gun Crisht walab tub
zi'l shecab ricy cup mi nu nuras. Ni'zi'l de mbecy
nuricy cup consuel lom refia' na shcab ricy cup yu
par mbecy nu a' ricy cup consuel lom. 16 Nunu yu'
wedz ni Ngyoozh wangyap fii nu gyicy cup fii nab.
Gun de ub na nac naa yu' wedz ni Ngyoozh, bifi nu
rbic gyel mbafi. Gal nu ub mi mniim:
Ya zu lat dey, nunu chesa du dey.
Ya naca Ngyoozh ni dey.
Nunu de yu ze' gac dey mbecy ne.
170rze' bruu der lat mbecy cyi,
nunu bruu chu der lat dey,
na Ngyoozh, Shuaan den.
Cue' gyicy cuen der cushtom ni mbecy cyi.
Orze'ya shetica nu gyecha'der lo.
18 Nunu ya gaca uz der.
Ze'derugacderi'fi gyeeya

nu i'fi fifi mfiaa.
Ni na Ngyoozh Shuaan den, bifi nu gac gyicy dela
COZ.

10rze' der bicy na, como Ngyoozh bi mniim zafi
riidz nu segur la gyicy mi, nde' nu rlagy fii nu chu'
dennu gyel cacy. Rlagy fii nu ruu chu den lo de coz
nu gyicy fii nu gabag cuerp nin nunu tant espiriit
nin. Nunu rlagy fii nu zu chu den ub na par nu
gyicy na coz nu rlagy Ngyoozh zi'l nu nac nu rca
lagy den lom.

Baly ricy cup yu consuel lo de mbecy Corinto

2 1“0” mnii der ne de nafi lardoor! Gun rila
wangyicy de coz a' nap nu ni tub la mbecy. Ni
wangyicy de nu gat lo ni tub la mbecy. Ni wanguu
de ni tub la mbecy. 3 Walab nu ni rnee lo der nu
riiba cyi ic der. Gun tona'la rca de ru. Nde' nu
rlagya cyiifia tublaazh nu de ru, nunu ornu gat de
ru, orze' ni' zi'l rlagya gata tublaazh nu de ru. 4Ya
tona'laricy cupa consuello der, nunu yetlagya nu
nac der. Lat dela gyel deet nurzac de, ya ricy cupa
baloor nunu dub gal rii la lagya yet lagya.

5> Nese lat nu bri de lo de yu ni Macedonia, rila
wangad nu zu lagy de, sinu dela lugaar nu gua de
yu' gyel deet. Yu' rucoo nu mbecy de ya dela ze'
nu rdeda. Orze' yu' rdzib de nafi lardoo. ¢ Tees
Ngyoozh, bifi nu rbic baloor ni mbecy nu a' ricy cup
baloor, mi ze' briic mi baloor ne de nu nac nu biid
Tito lo de. 7 Nunu walab nu briic de baloor nu nac
nu bri zi'l yu lg de, sinu ni' zi'l nu nac de coz nu
mniiy lo. Mniiy nu tona' la briic der baloor niy.
Nunu mniiy lo nu tona' la rlagy der nu zac ru de

ya. Nunu mniiy nu ricy shni der nu nac de, nunu
rsug ic der nunac de. Nunu nu nac de nu nde' yet
zir lagy de na.

8 Mas gyicy nu bzeeda lo der bicy fii nu bicy shni
der, tees ya yet lagya nu bzeeda fiii lo der. Gun ya
anzir wangyet lagya nu bzeeda fiii lo der, tees na
yet lagya. Wangyet lagya, gun gud lagya nu bicy
shni der. Tees tub miifi zi'l bicy shni der.  Tees na
dzi yet lagya. Walab nu yet lagya nu bicya nu bicy
shni der, sinu yet lagya, gun mne' der dela cyir
ornu bicy shni der. Gun de ru bicy shnir gal mod
nu rlagy Ngyoozh. Nde' nu walab nu shifi bicy du
de der. 19Gun benu tub mbecy gyicy shniy gal mod
nu rlagy Ngyoozh, orze' nde' ricy fii nu dza mod nu
gyicy yu. Nunu nde' gyicy fii nu gruu mbafi yu.
Orze' walagy fii nu gyicy shni zir yu. Tees benu
mbecy gyicy shniy, tees benu walab gal mod nu
rlagy Ngyoozh, orze' nde' gyicy fii nu gat yu par lo
Ngyoozh. 11 iTees de ru bicy shnir gal mod nu rlagy
Ngyoozh! Orze' na giiii la guc. Nu nac nu bicy shni
der nap gush der shcab nu nac asunt ze'. Nunu
bzu fert der nu mnii der nu sac falt nir. Bicy fii nu
pcha' ic der. Nunu bicy fii nu gudzib der. Orze'
despuees ngulagy der nzac ru ya. Nunu nde' bicy
fii nu briic der cashtig ni mbecy nu shif bicy ze'.
Nu nac de nu nde' bicy fii nu rabee nu rila sac
falt ni der nu nac asunt ze'. 12 Orze' ornu bzeeda
gyicy ze' lo der, nde' walab par nu nac yu nu shifi
bicy, ni walab par nu nac de yu nu gutow ni. Sinu
bzeeda gyicy ze' lo der par nu gyicya nu gabe par
lo Ngyoozh nu dzi rzu bich der nu nac de ya. 13Nu
nac nde' guud baloor ne de.

Nunu walab nu briic zi'l fii baloor ne de ya, sinu
ni'zi'lbetlagy de nunacnubzaacde nuni'zi'l Tito
bet lagy yu, gun dela der bicy ru nu guti ri afi niy.
14 Gun ya byabica gyel mbecy ni der lo Tito. Nunu
de ru wangyicy der nu gruu gyel mbecy ne ya. Gal
nurishli rnee de lo der, ni' zi'l rishli rnee de lo Tito
ornu byabica gyel mbecy ni der. 15Nunu yu ze'dzi
zirrcayderu,ornuyeza'lagy yunudeladerrzuub
gyidag ru niy, nunu nap bicy nu der yu ornu biid
yu lor. 16 jOrze' tona' la yet lagya nu gac gyicy cup
za'la consuel lo der!

8

Wansi la dey briic yu gun

1 Na der bicy na, rlagya nu gad lagy der la coz
guc lat de mbecy ni Crisht nu yu' de gyedz ni
Macedonia nu nac nu Ngyoozh nap bicy num dey.
2 Mas tona' la deet bzac dey nu nac de preb, tees
tona'la nap zu lagy dey. Nunu mas tona'la gyel zi
zu dey, tees wansi laa dey briic yu gun. Bicy dey
gal nu ricy mbecy guani'fi. 3 Ya rishli rnee lo der
nu dub gal rii la lagy dey briic yu ca na la nu gac
cuic yu. Nunu shei zir briic dey par nu tanta' bloo
lo dey. 4Nunu tona'la mnishbaa deylo de nu grica
rishbeey nu locyuub dey de' zir yu nu rbic gun ni
de mbecy ni Ngyoozh. 5 Nap zir bicy dey par mod
nu brish 1o lo dey. Nu loga la briic dey ub yu par
nu gyicy yu de coz nu rlagy Shuaan den Jesuuz.
Nu cyup briic dey ub yu par nu gyicy yu de coz
nu rlagy de ya. Ni bicy dey gun nde' coz nu rlagy
Ngyoozh. 6 Nde' nu bdu' de riifi yaa Tito nu te'y gun
ze' lat de ru, gun nu rbic der nu nac nu dzi rcar

losa'r, como laab Tito, yu ze' yu nu bzuub gyi' riifi
ze'. 7Gunderunapricy der nudela coz nuricy ru.
Nap ricy cup der consuel lo Crisht. Nap rshaal der
de riidz nim. Nap rad lagy der de coz nim. Dub gal
rii la lagy der ricy ru riifi nim. Nunu nap rca der
de ya. Orze' ni' zi'l rlagy fii nu nap gyicy der riifi ni
gun ze' nunac nurca der losa'r.

8 Walab nu ricya mandaar lo der nu ni gyicy ru.
Nomaas nu ya rlagya rlyuu ni der de mod nap nu
ricy de' zir mbecy, gun orze' rica tub mod nu gyicy
der nu gabe nurishlircaderlosa'r. °Gunderurad
lagy der de coz nap nu bicy Shuaan den Jesucrisht.
Mi ze' guani'i mi nu nac de coz ni Ngyoozh, tees
byac mi mbecy zi nu nac de ru. Gun nu nac nu
byac mi mbecy zi, orze' de ru byaguani'ii der nu
nac de coz ni Ngyoozh.

100rze' narica consef ni der nunac gun ze'. Na'n
bded de ru mbecy loga la nu pte' de gun ze'. Tees
walab nu tub lo zi'l nu de ru nac der mbecy loga
nu briic, sinu ni' zi'l nu dub gusht la briic der ii.
110rze'nabza'loderriifinubzuub der gyi'ze' dub
gal nu gac ni der. Nunu dub gusht la bza' lo der
fii gal nu bicy der nu loga la ornu mnii too der nu
gyicy rufi. 12 Gun benu tub mbecy rishli gaal rlagy
yu cuic yu tub gun, orze' Ngyoozh “O” niim gyash
mi fiii dub gal nu gac cuic yu. Gun Ngyoozh rniim
nu cuic der coz nu yu' nir, walab nu rniim nu cuic
der de coz nu sac nir.

13Walab nu rlagya nu nu zac zi der par nu cuic
der coz nu cyiifi ni refia' mbecy. 14 Sinu rlagya nu
gal gaa la chu' nu der de' zir mbecy. Na na la ricy
cup der coz nu ricy falt ni dey. Orze' gac locyuub

der dey. Ze' ornu ruu su tuuba' tir, orze' de yu ze'
gyicy cup dey coz nu gyicy falt ni de ru. Orze' gac
locyuub dey de ru. Orze' benu locyuub der losa'r,
orze'tub zi'l mod zu der nude yu ze'. 15Gunimod
za de riidz ni Ngyoozh:

Mbecy nu pte' shefi, wanrusub sheii niy.

Nunu mbecy nu pte' fiumiifi, wangyicy falt fii niy.
Ni rniifi lat de riidz ni Ngyoozh.

Tito zay Corinto

16 Ya drica gras ni Ngyoozh, gun bicy mi nu ca ic
Tito de ru gal nu ya caica der. 17 Gun walab nu tub
lo zi'l nu bet lagy yu ornu bdu' riifi yaay nu cyid
gliiy de ru, sinuni'zi'l bi bruu lardooy nu cha guiiy
der, como nil caic yu de ru.

18 Nunu gzuu nez de Tito tublaazh la nu tub
mbecy nu nap yu' lo dela mbecy ni Crisht nu nac
de riifi nu bicy yu nu ptush las yu de riidz nu sac ni
Crisht. 19 Nunu yu ze' tub mbecy nu pcui dela de
mbecy ni Crisht nu cha nuy de ya byaj ornu cha
zeefia de gun ze'. Gun orze' nu nac nde' ca lagy
mbecy lo Shuaan den Jesuuz, nunu gabe nu yet
lagy den nu rlocyuub na losa'n. 20 De ya rlagy de
yub de tub mod nu cue' nii zi mbecy ne de nu nac
mod nurte'de de gun zafi ze'. 21 Gun ryub de mod
nu nap, walab tub lo zi'l par 1o Shuaan na Jesuuz,
sinu ni' zi'l par lo de mbecy.

22Nunu tublaazh la zuu neza de yu ze' nu tuuba'
bicy nanunac Crisht. Bicy de preb yu zafi tir, nunu
zan mod bicy yu nu rabee nu nac yu mbecy nu zu
fert. Nunu fert zir zuy nu nac nu tona' la ricy cup
yu consuel lo der. 23 Ze' benu grusu tub mbecy nu
cugyi' Tito, ben cyu nac yu, orze' mnii loy nu yu

ze'losa'. Ricy nuy ya riifi ornu ricy de coz nu cyiifi
par de ru. Ze' benu grusu tuuba'y nu cugyi' cyu
nacde'zir de bicy na ze', orze' mniilo deynude yu
ze' mbecy nu bzuu nez de mbecy ni Crisht. Nunu
ca lagy mbecy lo Crisht nu nac de yu ze'. 24 Orze'
gyicy der tub mod nu gad lagy de mbecy ni Crisht
nu rishli rca der de yu ze'. Orze' gad lagy dey nu
nap ricy de ornu driib zily de de ru.

9

Rte' dey tifi par de bicy yu nu nac Crisht

1 Walagy fii nu zeeda gyicy lo der nu nac gun
nu rte' der nu cuic ru ni de bicy na nu nac Crisht,
2 gun ya rad lagya nu rlagy der locyuub ru dey.
Gun ya byabica gyel mbecy ni der lo de mbecy
Macedonia. Mnee nu de ru, mbecy Acaya, bi
mnii der nu locyuub ru nese fia'n bded. Orze' nu
nac nu dzi nap bicy der, briic der fers ni zigy de
mbecy Macedonia, gun orze' ni' zi'l gyicy dey yu
ze'. 30rze' naya zuuneza de bicy na nu nac Crisht
ii, gun orze' cue' nu leew la gyabica gyel mbecy ni
der. Gun orze' zu lily der gal nu mnee lor. 4 Gun
dzi ga cyid de mbecy Macedonia nu de ya ornu
yapa lo der. Orze' benu zac dey nu a' zu lily der,
orze' mas de ya tona' la gatlo de, gun dzi bicy cup
de consuel lo der. Ze' yegar de ru dzi zir gat lo
der. 5 Nde' nu ya mnii tog nu nap zir nu nee lo
de bicy na nu nac Crisht nu cyid ga dey lo, gun
orze' locyuub dey de ru nu laazh der nu te'r gun
nu mniir nu cuic ru. Gun orze' bi yu' lily fiii ni der.
Nafi gal nu na tub gun nu dub gusht la cuic der,
walab nu rzi der cuic ru.

6Pcaaicderderiidzii: Mbecy nurnuuz coz miifi
mbigy, orze' coz miifia' rte'y. Mbecy nurnuuzshen
mbigy, shefia' rte'y. 7 Tub ga la mbecy rlagy fii nu
cuic yu ca na nu gruu nafi lardooy. Nunu cue' gzi
dey nu cuic yu. Ni cue' por fers la cuic yu. Gun
Ngyoozh yet lagy mi mbecy nu dub gal rii la lagy
yu rbic yu nim. 8 Nunu Ngyoozh gac cuic za' lam
de lo la coz nap nim ni der, gun orze' dub laa tiem
gad coz nu cyiifi ni der, nunu grusuba' lafi par nu
gyicy nu der fiii de 1o la riifi nap. ? Gun lat de riidz
ni Ngyoozh rniif:
Mbecy nap dub gal rii la lagy yu rbic yu ni mbecy

Zi.

Nunu riifi nap nu ricy yu, nde' gzufi tub la,
rniifi. 10 Ngyoozh rbic mi de mbigy nu rnuuz
mbecy. Nunu rbic mi coz nu gow dey. Orze' na
de ru na der gal nu na mbecy nu rnuuz la coz nu
nac gun nu rbic ru. Ngyoozh cuic mi de mbigy nu
galagy fii nu nuuz der. Nunu gyicy mi nu galy fii
ni der. Nunu cuic mi tub cosech shefi ni der nu
nac nu shen tifi cuic der nim. 11 Ngyoozh cuic mi
shefi ni der;, gun orze' gad mod nu cuic der shef
de tir la nu cuic der. Gun orze' zigy mbecy cuic
dey gras ni Ngyoozh nu nac gun nu zeed der yaa
de ya. 12 Gun ornu zeed der gun lo de bicy na nu
nac Crisht, walab tub lo zi'l nu cuic ru coz nu cyiifi
ni mbecy nu ricy falt fii ni, sinu ni' zi'l gyicy der nu
zigy mbecy cuic yu gras ni Ngyoozh nu nac gun nu
zeed der. 130rze' de yu ze' gyabic dey gyel mbecy
ni Ngyoozh, gun de coz nap nu gyicy der gyicy fii
nu gabe nu de ru rzuub gyidag der ni de riidz nu
sac ni Crisht. Orze' ni' zi'l de yu ze' ca lagy dey

lo Ngyoozh nu nac de tifi shefi nu briic der ni dey
gal nu ni dela mbecy. 14 Orze' tona'la gyet lagy de
yu ze' nii nu dey Ngyoozh nu nac de ru, gun mi ze'
tona' la nap bicy num der. 15 jOrze' rlagy fii nu gric
den gras ni Ngyoozh! jNi waca'la niin nu tanta' coz
ily rbic mini den!

10

Riifi nu bdu' Ngyoozh yaa Baly

1Ya Baly. Yu' mbecy nu rniiy nu ornu zu lat
dey, orze' naca mbecy gyidz. Ze' ornu saca lat dey,
orze' dzi balienta, rnii dey. Orze' ya doo rishlo
der, nu nac nu Crisht dzi gugy nam nunu dzi nap
mi, 2orze' cue' gyicy der nu gyicya gyel balient ne
ornu yap guii der. Gun ni gyicy du la be mbecy nu
rnii nu ricya riifi nu nac shcab ni mbecy zi'l, rnii
dey. 3Rishli gaal nac de mbecy zi'l. Tees wachucoo
de galnurucoo mbecy ni gyishlombecyii ornurza
de contr ni nuras. 4 Gun de suu de nu rza du gyel
yuu, nde' walab coz ni gyishlombecy ii, sinu nde'
de lugaar nu rsoow de losa' yuu de. Orze' ni mod
gyicy de par nu nit lo de cyi fals nu driib mbecy
ica. SNunu gyicy de nu nitlo la zi'l coz nu rsoow lo
de coz rishli nu rad lagy de ni Ngyoozh. Orze' ricy
de tub mod nu zuub gyidag de ni Crisht nu dela
shcab nu drush de. 6 Bi zu la de nu rica cashtig ni
dela mbecy nu wacsuub gyidag ni Crisht ornu bi
byanap la rzuub gyidag der nim.

7De ru nu rguii zi'l der lo tub mbecy, orze' rnii
too der la nay. Orze' benu tub mbecy rad lagy yu
nu rishli nac yu mbecy ni Crisht, orze' ni' zi'l rlagy

fi nu gad lagy yu nu de ya naca mbecy ni Crisht.
8 Mas ya gyabica gyel mbecy ni uba nu nac riifi
nu bdu' Shuaan den Jesucrisht yaa, tees rila wagat
lo. Gun mi ze' bdu'm riifi ze' yaa par nu gyicya nu
gyafert zir gyicy cup der consuel lom, walab par
nu gyicya nu nit lo der. 9Walab nu rlagya nu rlyu
nu rchiiba de ru nu nac gyicy nu bzeeda lo der.
10Yu' mbecy nu rnii dey nu dzi fert za de riidz nu
bzeeda lo der. Tees rnii dey nu ornu zu lat dey,
orze' wacabee ti lily na. Nunu de riidz nu rnee se
la la sac fii, rnii dey. 11 Tees de mbecy nu ni rnii
rlagy fi nu gad lagy dey gal nu rnee de lo de gyicy
nu rzeeda lo dey ornu saca lat dey, orze' ni' zi'l
gyicy de ornu yapa lat dey.

12 De ya walab nu rnee nu gal gaal la zu nu
de mbecy nu ryabic gyel mbecy ni ub zi'l ze'. Ni
wasaap de uba gal nu na de mbecy ze'. Tees de yu
ze' ricy ton dey ornu rgiii dey nu la na ub yu nu
nac shcab ni ub zi'l yu, nunu ornu rsaap dey ub yu
nu de losa'y. 13 Walab nu ricy zily de uba tub mod
nu walab se'fi. Tees ricy zily de uba nu nac riifi nu
bdu' Ngyoozh yaa de. Nu nac nde' zi'l ricy zily de
uba. Nunu bdu'm riifi yaa de nu gyicya riifi mas
gashtal lat de ru mbecy Corinto. 14 Nde' nu walab
nu bicy de tub mod nu walab se'fi ornu byap de
nu loga la lat de ru nu pshaal de de riidz ni Crisht.
Gun bdu'm riifi yaa de nu gyicya riifi ze' lat de ru.
15 Nunu wagyicy le' de nu nac riifi nu ricy refia'
mbecy, gun benu ni figyicy de, orze' ruu chu de lo
riifi nubdu' Ngyoozh yaa. Lugaar nu figyicy de nde',
orze' drish lo de nu gad zir riifi nu gyicy de lat de
ru dub gal nu yafert zir ricy cup der consuel lom.

Tees dub laa tiem riifi nu bdu' zi'l Ngyoozh yaa de,
nde' zi'l riifk nu ricy de. 16 Ni' zi'l drish 1o de nu gad
zir riifi nu gyicy de nu cha shaal de de riidz nu cuic
gyel mbaii de lugaar nu zet zir gaze' de ze' nu yu'
de ru, gun orze' cue' nu gyicy de riifi ze' nu ricy
refia' mbecy riifi, gun orze' cue' nu gyicy le' de nu
nac riifi nu bicy refia' mbecy.

17 Orze' benu ca na tub mbecy rlagy yu riib
zily yu tub coz, orze' rlagy fii riib zily yu Ngyoozh,
Shuaan den. 18 Gun benu mbecy riib zily yu ub yu,

orze'gaze' nu cynn i,

11

Mbecy fals nu ricy riifi ni Ngyoozh

1iDzi ga nap benu gyicy cup der pasez ne nu nac
coz ton nuricya! 2Ya dzi drusha shcab nu nac de
ru. Tees Ngyoozh bicy mi nu ni gyicya. Orze' de ru
nar gal nu na tub fifi fefi. Ze' ya na gal nu na de
uz der. Ya bi brica rishnii nu chelaa der tub zi yu
gyeey. Mi ze' Crisht. Orze' ya rlagya rica der gal
nu na tub fifi fefi yon nu sac la falt ni nu chelaa
der Crisht. 3 Tees ya rdziba nu gzac der gal nu
bzac Eva. Orze' bily ze', nu nac nu dzi lily na ma
par nu guu ma, bicy ma gan bguu ma Eva. Orze'
rdziba nu ni' zi'l gyicy nuras nu gadza shcab nide
ru. Orze' checa der nu rcar Crisht nu rishli gal nu
mod nu rlagy fii. 4 Gun de ru dub gal riila lagy der
“O” rniir ni cyu zi'l mbecy nu ryiid nu rzat refia'
Jesuuz, walab Jesuuz bifi nu rzat de ya. Nunu dub
gal rii la lagy der “O” rniir ni tuuba' espiriit nu
walab Espiriit Yon ni Ngyoozh bifi nu guud ni der

nu nac de ya. Nunu “O” rnii der ni tuuba' riidz
nu rniifi lac mod gruu mbafi mbecy ze' walab gal
nu na de riidz nu pshaal de ya. 5 Tees ya rzee nu
walabich zab de par de aposhtlilynu za ca derich
ze'. Mas a' cyit zariidz nurnee, tees yu' shcab ne.
De mod la bicy de nu gad lagy der nu yu' shcab ne
dub laa tiem nu nac de coz nu bicy de lat der.

7Ya wanloo i ornu pshaala de riidz nu sac ni
Ngyoozh lat der, sinu bicya gyel gyidz ne, gun orze'
ya bicy lilya de ru. ¢A shifi bicya rzii der? 8 Ya bloo
tifi lo refia' mbecy ni Crisht par nu gad mod nu
gyicya riifi ni Ngyoozh lat de ru. Nde' nafi galnuna
nu bicy gubaana fiii par nu locyuuba de ru. 9 Lat
nu gusa lat der, orze' wantifia tifi 1o ni tub la der
ornu figyalagy fii. Tees de bicy na nu nac Crisht nu
yu' gashtal Macedonia briic dey de coz nuricy falt
ne. Orze' ya bicya tub mod nu cue' nu gyicy der
gasht nu nac ya. Nunu zaab gyicy la mod ze' par
lo. 10 Gal nu rad lagya de coz ni Crisht, orze' rishli
gaal washet ica nu soow ni tub la mbecy Acaya ru'
nu nac coz nu mnee ze'. 11 ;Lagu ni rnee? ¢A nde'
gun ya walab nu rca de ru? jWalab! Ngyoozh rad
lagy minu rca de ru.

12 Orze' ya zaab gyicy la de coz nu bi ricya, gun
orze'cue'nu grica mod nide mbecy ze' nu gnii dey
nu gal gaa la zuy nu de ya. 13 Tees de yu ze' a' nac
dey aposht nu rishli, sinu nac dey aposht fals. Nac
dey mbecy rguu. Nuricy zi'l dey nu nac yu aposht
ni Crisht. 14 Tees cue' cha du ic den nu nac nde/,
gun gaza' nuras ricy yu nu nac yu anc nu rlyuu
yaa. 15 Orze' nde' walab la coz ily, benu de moz
ninuras gyicya'dey nunac yu mbecy nuricy mod

nuse'fi. jTees ornulazh shup deylaz yu, orze' gyad
idey gal nu yad iii!

Baly bzac ziy

16 Nee lo der tuuba' tir: ni tub la mbecy cue'
nii too dey nu naca mbecy ton. Tees benu de ru
ni rnii too der, orze' bzaan la der nu nee gal nu
rnii mbecy ton, gun orze' ya gyicy zilya uba gal
nu ricy de yu ze'. 17 Riidz nu rnee na, walab nu
rnee fiii por mandaar ni Shuaan den, Jesuuz, sinu
ornudriib zilya uba, orze' rnee mod nu rnii mbecy
ton. 18 Tees como yu' zigy mbecy nu ricy zily yu ub
yu nu nac mod ni mbecy gyishlombecy ii, orze' ni'
zi'l ya gyicy zilya uba. 19 De ru rzii der nu nac der
mbecy sif too, orze' nde' nu bicy cup der pasez nu
tub mbecy ton. 20 Ricy cup der pasez nu mbecy,
benu gyicy yu de ru par moz niy. Ricy cup der
pasez numbecy, benu gyicy yu gan de ru. Ricy cup
der pasez nu mbecy benu guuy de ru. Ricy cup der
pasez nu mbecy benu gyicy figyay lo der. Ricy cup
der pasez nu mbecy mas cyich la yaay ya lo der.
21Ya ratlo nu nee lo der; jtees a' ricy cup de baloor
nu ni gyicy de gal nuricy de yu ze'!

Tees benu ca na tub mbecy cuic yu baloor nu
riib zily yu ub yu, orze' ni' zi'l ya rica baloor
nu gyicy zilya uba, nomaas na rnee mod nu rnii
mbecy ton. 22 De yu ze', ;anac dey mbecy hebreo?
Ni'zi'lyanaca mbecy hebreo. De yu ze', ;anacdey
mbecy Israeel? Ni'zi'l ya naca mbecy Israeel. De
yu ze', ¢a nac dey nez Abraham? Ni' zi'l ya naca
nez Abraham. 23 ¢A ricy dey coz nu rnii Crisht?
Ya dzi zir ricya de coz nu rniim, mas rlyu nu naca
mbecy ton ornu ni rnee. Ya fert zir bicya riifi ni

Crisht gaze' de yu ze'. Zaii zir tir mne' mbecy ya
nafl yu' gyiib. Zai zir tir bgaaz dey ya nu cuart.
Nunu zaf zir tir nu bi zu la lo rishdzidz nu figyata.
24 Gaay poras de mbecy Israeel pshet dey cuart
icha. Gal rub tiifi zu tap yaa pshet dey icha tub
ga poras lo gaay tir ze'. 25 Chon poras de mbecy
bgaaz dey ya nu yag. Ze' tub tir bgoow gyita' dey
ya nu bicy pee dey nu figyut yu ya. Chon tir ri
nafi barc ornu wes tifi lo nis. Se nu figyat zi'la
nu nac nis. Tub tir bzaba lo nisyudoo tub dzi
nu tub rel. 26 Lo zafi byaj nu gusa zaab zu la lo
rishdzidz nunac gyoow ily. Zaab zulalo rishdzidz
nu nac gubaan. Zaab zu la lo rishdzidz nu nac
de losa' mbecy Israeel. Zaab zu la lo rishdzidz
nu nac mbecy nu walab mbecy Israeel. Bzu la
lo rishdzidz lat gyedz. Nunu bzu la lo rishdzidz
ngush. Bzu lo lo rishdzidz lo nisyudoo. Bzu la lo
rishdzidz nunac amig fals ne. 27 Tona'la fers bicya
riifl. Yu' gashtal gut zifi la. Zafi tir guch pcaala. Yu'
nu byana. Yu' nu wangad nis do'. Zafi tir wangad
coz nudaw. Yu' nu guzilya. Yu' nu bicy falt shaba.

28 Yu' zafl coz nu wansata lo der. Tees de dzi la
deet rac nafllardoo nunac nursugica nunac dela
mbecy ni Crisht. 29Benu tub mbecyrat yu, orze'ni'
zi'l nafi gal nu na nu rat ya. Benu cyi gyicy ni gan
tub mbecy, orze' dzi rac nafi lardoo. 30 Tees benu
rlagy fii nu gyicy zilya uba, orze' nap zir nu zata de
coz nu gyicy fii nu gabe nu naca mbecy wacyiif.
31 Ngyoozh, Uz Shuaan den Jesucrisht, rlagy fii nu
gyabic den gyel mbecy nim dub laa tiem. Mi ze'
rad lagy mi nu ya rishli rnee. 32 Orze' tub tiem lat
nu pcyiifia gyedz Damasco, orze' yu nu riib ic por

cuen ni rey Aretas mniiy lo de mbecy nu fia dey
dela ro' ni lo' nu zu dub yub la ru' gyedz ze', gun
orze' cub dey ya nu cha nuy ya pres. 33 Tees bruu
su la be mbecy gua nu dey ya ze' nu ca tub bentan
ni lo' ze'. Orze' ze' bloo dey ya par ich. Naf tub
chicyiw pshet dey ya tubla'ga'ichlo' ni gyedz ze'.
Orze' ni mod briib dze lo yu nu riib ic ze'.

12

Coz nu bde'lo Baly

1Selala coz gyicy na gan benuriib zily na ub na.
Mas ni, tees rlagy fii nu nee de coz nu bicy Shuaan
den Jesuuz nu mnii pcaala gal nu de coz nu bicy
mi nu bde' lo. 2Ya yu' lo tub mbecy ni Crisht nu
bi bza' trotap fia'n byay gal gyibaa. Wagad lagya
ti ni gaal guc 1ii, o ti pcaal zi'l bicy fii nu bde' loy.
Tub zi la Ngyoozh rad lagy mi. 3 Wagad lagya ti nu
cuerp la niy byay uti espiriit zi'l niy byafi. Nde'
wagad lagya. Nomaas tub zi la Ngyoozh rad lagy
mi. 4 Tees yu ze' byay gal gyibaa. Orze' gliefl yu
coz nuwac gyaf nuriidz. Niwad rishbeey nu gnii
mbecy de coz ze'. 5 Orze' ya gac riib zilya yu ze'.
Tees ya wariib zilya uba. Nomaas ya nee de coz
nu gyicy fii nu gabe nu wacyiifia.  Nunu benu riib
zilya uba, orze' walab nu ricy tona, gun ya rishli
rnee. Par ya wayicy zilya uba, gun orze' cue' nu
nii too mbecy nu ya gya zir zu gaze' mod nu bzac
yu ze' nu zu gal nu mod nu refi dey nu rnee.

7 Tees par nu tona' la coz ily bzaca, nde' nu
Ngyoozh briic mi tub giiii ne par nu cue' gyale'. Giiii
ze', nde' naf gal na tub gyech nu ri nafi cuerp ne.
Nde' nafi gal na tub coz nu ricy nuras par nu ricy

ras yu nuy ya. 8 Orze' chon tir bdifia lo Shuaan
den Jesuuz nu com glii nu ricy cupa ze'. 9 Orze'
nam rab mi ya: “Ya nap ricy du ru. Orze' befi nu
nde'. Gun nap zir rabee nu ya dzi ferta nu nac
nu ru wacyiifi ru”, nam. Nde' nu yet zir lagya nu
naca mbecy wacyiifi, gun orze' gabe nu Crisht dzi
fert mi nu nac ya. 10 Nde' nu yet lagya nu nac nu
wacyiifla. Yet lagya benu gab zi mbecy ya. Yet
lagya benu wagad de coz cyiifi ne. Yet lagya benu
shet zi mbecy ya. Yet lagya benu deet zaca nu nac
Crisht. Gun ornu ya dzi zir wacyiifia, orze' naca
mbecy nu fert zir.

Baly rsug ic yu nu nac de mbecy Corinto

11Ya bicya gal nu ricy mbecy ton ornu bicy zilya
uba, tees de ru bicy ru nu bicya fiii. Gun de ru yad
fi ni der nu gyicy zily ru ya. Gun walab nu sac zir
de aposht lily nu za ca der ich ze' gaze' ya, mas ya
se la la saca. 12 Gun ya nu pasez bicya riifi lat der.
Orze' bicya coz ily. Nunu bicya nusuriidz. Nunu
bicya coz nu chanuicmbecy. Orze'de nunde'ricy
fii nu rabee nu rishli naca tub aposht. 13 Orze' bicy
sulagy der ne benu a'nap bicy dude ru. Gunderu
gash zir zu der gaze' de' zir mbecy ni Crisht nu nac
tub zi coz. Coz ze', nde' nu wantifia coz nu cyiifi ne
lo der. Orze' bicy sulagy der ne.

14 Na bi zu lilya nu yap gtii de ru byaj chon.
Nunu ni' zi'l wadifia coz nu cyiifi ne lo der. Gun
coz nu rlagya, nde' ub la de ru. Walagya coz nu
yu' ni der. Gun yu nguzh wacuic dey coz cyiif ni
de mbel niy, sinu de mbel, yu ze' rbic yu de coz
nu cyiifi ni i'A yu. 15 Ya “O” nee laazha dela coz
nu yu' ne, nunu mas gashtal glaazha uba par nu

locyuuba de ru. Rlyu nu ornu ya dzi zir rca de ru,
orze' de ru dzi zir waca der ya.

16 Orze' ya walab nu byub la too der. Mas ni,
tees yu' mbecy nu rniiy nu bguu de ru par nu
gyicya gan der. 17 ;Walab gaal nu bguu de ru nu
nac tub mbecy nu bzuu neza nu biid yu lo der?
18 Mnishbaa lo Tito nu cyid giiiiy de ru. Nunu bzuu
neza tuuba' bicy na nu nac Crisht ze' nu cyid nu
dey yu. ¢Walab gaal bguu Tito de ru? ¢Walab gaal
rup laa nu Titoricy de tub zi'l mod, nunu zu de tub
zi'l shcab?

19 Cyup riidz de ru rnii too der nu de ya zaab
ryuub la de mod par nu gabe nu sac falt ne. Tees
walab ni, sinu rnee de de coz nu rlagy Crisht par
lo Ngyoozh. Nunu de ru bicy de nu dzi rca, dela coz
nu ricy de ricy de fiii par nu locyuuba de ru. 20 Ya
rdziba ornu yap guii der, orze' zaca der nu refia'
mod ricy der gaze' mod nu rlagya. Rdziba nu zac
der ya nu refia' mod na gaze' mod nu rlagy de ru.
Rdziba nu zaca nu deet yu' der nu losa'r. Zaca nu
rasaap lagy der. Zaca nu rcha'ic der. Zaca nu bigy
lagy der. Zaca nu rnii der rishcuen. Zaca nu rnii
zi der ni losa'r. Zaca nu nac der mbecy le'. Zaca
nuwagyicy der gal mod nurlagy fii. Ni' zi'l rdziba.
21 Rdziba ornu yapa tuuba' tir, orze' Ngyoozh gyicy
mi nu gat 1o nu nac de ru. Nunu gyicya sentiir nu
nac de mbecy nu bicy coz cyi, ze' wanne' dey cyi
nu bicy yu. Gul dey bifi mfiaa nu wanchelaay. Bicy
dey de cyi ni bifi mfiaa.

13

Laab nde'la blazh rasoo ni Baly

1 Na tir chon nu yap gtlii der. Orze' benu tub
mbecy riib yu cyi too losa'y, orze' rlagy iii cyup o
chon teshtig. 2 Na rnee ga' lo de yu nu bicy cyi
gulas gal nu lo de' zir mbecy, gal nu mnee byaj
cyup nu byap guii de ru. Nunu rnee ga' nu gyicy
cuidad der, gun benu yapa tuuba' tir, orze' segur
lawazaana ded ligaafi ni dey, 3gun de rurlagy der
nu lyuu ni der nu ya nee por cuen ni Crisht. Gun
Crisht walab nu a' fert ricy num der, sinu ricy mi
nunaprabee nudzifertminunaccoznuricy num
de ru. 4 Gun mas a' fert mi ornu biit mbecy mi lo

cruuz, tees mbafi mi nu nac nu dzi fert Ngyoozh.
Orze'ni'zi'lde ya a' ferta, teeslat nunac de mbecy
nim, gac gyicy de de coz nurlagy fii ni de rununac
nu Ngyoozh dzi fert mi.

50rze' bgtiii der lac na ub ru, gun orze' gad lagy

der ben a rzu fert der nu nac de coz ni Crisht.
Orze' bicy der preb ub ru. ;A wagad lagy der nu

Jesucrisht cyiifi mi nai lardoo der? jBenu wagad
lagy der nde', orze' wangyicy der gan preb ze'l
6 Tees drish 1o 1o der nu yad lo orze' gad lagy der
nuwalab nuwangyicy de gan nunac coz ni Crisht.
7 0Orze' de ya difi de lo Ngyoozh nu cue' gyicy der
ni tub la coz a' nap. Walab ti gun ni rnee de par
nu gabe nu bicya gan nu nac riifi ni Crisht, sinu ni
rnee de gun orze' de coz nap zi'l, nde' gyicy der.
Wagyicy fii presis ti gabe nu bicy de gan. 8 Gun
de ya rila wacha contr ni coz rishli, sinu tub lo zi'l
nu rza de faboor ni coz rishli. 9 Nde' nu yet lagy
de ornu wacyiifia. Ni' zi'l yeta' lagy de ornu de ru
dzi fert der. Orze' zaab rnee du la de Ngyoozh nu
nac de ru gun orze' gyanap der. 10Ya pcaa gyicy ii

anzir nuyap guii de ru, gun ornu yapa lo der, orze'
walagy i nu dzi fert gyicy du der ornu gyicya riifi
ni Shuaan den Jesuuz. Gun mi ze' bdu'm riifi ze'
yaa nu locyuuba de ru nu gal shcab ni der. Walab
nu bdu'm riifi yaa de par nu nit 1o de ru.

11Naderbicyna, yarlagya nu dub gusht la cyiif
der. Bloo lo der nu gac der mbecy gal nu rlagy
Ngyoozh. Bzuub gyidag der ni de consuel nu drica
ni der. Bicy der tub zi'l shcab. Nunu gu' der nu
gyel ri zu. Orze' Ngyoozh, bifi nu rca de mbecy,
nunu bifi nu zeed gyel ri zu lat dey, mi ze' gac
num de ru. 12 Mnii der figyoozh nu losa'r gal mod
nu rlagy fii. 13 Dela de mbecy ni Ngyoozh zeed dey
figyoozh ni der.

14 Orze' Shuaan na Jesucrisht gyicy mi faboor
nu nap gyicy num de ru. Nunu Ngyoozh rcam der.
Nunu Espiriit Yon nim gac num de ru.

